
 

 

កុំធ្វើឱ្យប្អូនភ្ញាក់!

ចាប់តាំងពីមានប្អូនប្រុសតូចមក ហ្សូ និងហ្ស៊ី
ត្រូវបានហាមឃាត់មិនឱ្យលេង ឬធ្វើអ្វីដែលបង្កឱ្យមានសំឡេងរំខានឡើយ!
តើពួកគេអាចធ្វើបានដោយរបៀបណា?

កុំធ្វើឱ្យប្អូនភ្ញាក់!
Huynh Thi Kim Lien

ចាប់តាំងពីម៉ាក់ត្រឡប់មកផ្ទះវិញជាមួយនឹងប្អូនតូច
ហ្សូនិងហ្ស៊ីមិនដែលមានពេលរីករាយ និងសប្បាយចិត្តឡើយ។
ម៉ាក់របស់គេមិនឱ្យលេងល្បែងផ្សេងៗដែលមានសំឡេងរំខាន
នៅពេលដែលប្អូនតូចកំពុងតែគេងនោះទេ
។ប៉ុន្តែប្អូនតូចនោះតែងតែងគេងរហូត។

ហ្សូនិងហ្ស៊ីមិនអាចរត់លេងនៅក្នុងផ្ទះបានឡើយ។

ពួកគេមិនអាចជជែកគ្នាលេងនៅពេលញ៉ាំអាហារសម្រន់ទេ។

ពួកគេមិនអាចស្រែកនោះទេ ទោះបីមានហេតុការណ៍អ្វីកើតឡើងក៏ដោយ។

ប៉ុន្តែ...វិន័យមួយនេះ គឺជាវិន័យដ៏តឹងរឹងបំផុត។
នៅពេលដែលប្អូនតូចកំពុងគេងលក់ ហ្សូនិងហ្ស៊ីត្រូវតែនិយាយខ្សឹបៗ។

ប្រសិនបើពួកគេចង់សើច ពួកគេអាចត្រឹមតែសើចតិចៗតែប៉ុណ្ណោះ។

នៅថ្ងៃមួយ រឿងនៅក្នុងសៀវភៅដែល ហ្សូនិងហ្ស៊ីកំពុងអាននោះ
គួរឱ្យអស់សំណើចខ្លាំងណាស់។ ពួកគេមិនអាចទប់សំណើចបាន
ហើយពួកគេក៏ផ្ទុះសំណើចខ្លាំងៗឡើង។អូ! មិនបានទេ!...
ប្អូនតូចកំពុងតែគេងលក់។

ប្អូនតូចក៏ភ្ញាក់ពីគេងហើយស្រែកយំ ធ្វើឱ្យម៉ាក់ខឹងជាខ្លាំង។
ម៉ាក់ស្រែកគំហកដាក់ហ្សូនិងហ្ស៊ី ដោយដេញពួកគេឱ្យទៅលេងនៅខាងក្រៅ។

ហ្សូមិនសប្បាយចិត្តទេ នាងមិនចូលចិត្តសំឡេងស្រែកគំហកនោះទេ។
ហ្ស៊ីបានលួងលោមនាងដោយនិយាយថា៖- ការណ៍ដែលមកលេងនៅខាងក្រៅ
ពួកយើងនឹងលេងបានកាន់តែសប្បាយ
ព្រោះពួកយើងអាចស្រែកឬសើចខ្លាំងៗតាមចិត្តដែលយើងចង់ស្រែក
និងចង់សើច។

បន្ទាប់ពីលេងបាល់ទាត់បានមួយសន្ទុះ
ហ្សូនិងហ្ស៊ីសប្បាយចិត្តម្តងទៀត។ ហ្ស៊ីទាត់បាល់។ ចូលទីហើយ!

បាល់បានហោះកាត់សួនច្បារឮសូរសំឡេងផាំង! អូ! ទេ! ប្អូនតូចភ្ញាក់ហើយ!
តើនឹងមានអ្វីកើតឡើងនៅពេលនេះ?

ប្អូនតូចស្រែកយំខ្លាំងៗ ។

សំឡេងយំដ៏ខ្លាំងរបស់ប្អូនតូច បានធ្វើឱ្យប្រេះដបទឹកដោះគោ
ប្រេះឆ្នាំង និងប្រេះកញ្ចក់បង្អួច។

សំឡេងយំខ្លាំងៗរបស់ប្អូនតូចបានធ្វើឱ្យដំបូលផ្ទះហើបឡើងលើ។

ប្អូនប្រុសតូចរបស់ពួកគេមិនព្រមឈប់យំឡើយ។
ហ្សូនិងហ្ស៊ីក៏ប្រញាប់ប្រញាល់ចូលទៅក្នុងផ្ទះហើយស្រែករកម្តាយ៖-
តើម៉ាក់នៅឯណា?

ហ្សូបានលើកប្អូនពរឡើង
ដោយច្រៀងបំពេរប៉ុន្តែប្អូនតូចនៅតែមិនព្រមបាត់យំ។

ចំណែកឯហ្ស៊ីបានរាំនិងធ្វើកាយវិការផ្សេងៗឱ្យប្អូនតូចមើល
ក៏ប៉ុន្តែប្អូនតូចនៅតែយំដដែល។

តើធ្វើយ៉ាងម៉េចទើបប្អូនតូចឈប់យំ? ភ្លាមៗនោះ
ហ្សូនិងហ្ស៊ីក៏យំតាមដែរស្របពេលនោះម៉ាក់ក៏មកដល់។

ម៉ាក់លើកពរប្អូនតូចដោយថ្នាក់ថ្នម រួចហើយក៏ច្រៀងបំពេរ។
បន្ទាប់មកប្អូនតូចក៏ឈប់យំ។

ឥឡូវនេះ ហ្សូនិងហ្ស៊ីបានយល់ហើយ។
វាពិតជាពិបាកណាស់ក្នុងការលួងលោមប្អូនតូចឱ្យបាត់យំ។
ដូច្នេះវិធីប្រសើរបំផុតសម្រាប់ពួកគេ
គឺកុំធ្វើឱ្យមានសំឡេងរំខានដល់ប្អូនតូច។

ចាប់ពីថ្ងៃនោះមក ហ្សូនិងហ្ស៊ីតែងតែមកលេងនៅខាងក្រៅដោយគ្មានការរំខ
ានយ៉ាងសប្បាយរីករាយ។

